
79,325 96,500

भोपाल 13 मई (एजेंसी)। 
सीबीएसई बोर्ड ने 10वीं परीक्षा के 
रिजल्ट जारी कर दिया है। इसके 
साथ ही 10वीं स्टूडेंट्स का इंतजार 
आज खत्म हो गया। बता दें कि 
पिछले साल बोर्ड ने 13 मई को 
रिजल्ट घोषित किया था। लेकिन 
इस बार भी 13 मई को ही रिजल्ट 
घोषित किया गया है। मध्य प्रदेश 
में हर साल की तरह इस साल भी 
लड़कियां ही अव्वल रही हैं। भोपाल 
रीजन का रिजल्ट 92.71 % रहा। 
स्टूडेंट्स अपना रिजल्ट cbse.
gov.in पर चेक कर सकते हैं। 
बता दें कि रिजल्ट घोषित होने के 
बाद भी स्टूडेंट्स रिजल्ट देखने को 
परेशान रहे, क्यों कि आधिकारिक 
वेबसाइट्स पर रिजल्ट कमिंग सून 
ही लिखा आ रहा था।

इस बार भी लड़कियों का 
दबदबा - 10वीं सीबीएसई बोर्ड 
की परीक्षा 15 फरवरी से शुरू हुईं 
थीं। इस साल करीब 44 लाख 
स्टूडेंट्स ने बोर्ड परीक्षा दी। CBSE 
की ओर से जारी रिजल्ट में इस साल 
एक बार फिर लड़कियों दबदबा 
नजर आया। इनका रिजल्ट लड़कों 
से बेहतर रहा। लड़कियों का रिजल्ट 
95.0%, जबकि लड़कों का रिजल्ट 
92.63% रहा है। लड़कियों का 
रिजल्ट लड़कों के मुकाबले 2.37% 
बेहतर रहा। रिजल्ट घोषित होने के 
बाद स्टूडेंट्स अपनी ओरिजिनल 
मार्कशीट अपने स्कूल से ही ले 
सकेंगे। ओरिजिनल मार्कशीट ही 
आपकी शैक्षणिक करियर में और 
आधिकारिक कार्योंके लिए अनिवार्य 
दस्तावेज माना जाता है।

सीबीएसई 10वीं के नतीजे में 
एक बार फिर बेटियां अव्वल

भोपाल समेत कई 
जिलों में बारिश, पूरे 

एमपी में अलर्ट
भोपाल 13 मई (एजेंसी)। 

मध्यप्रदेश में मंगलवार को भी 
तेज आंधी और बारिश का दौर 
जारी रहा। भोपाल में दोपहर में 
तेज बारिश हुई। करीब आधे घंटे 
में पूरा शहर तरबतर हो गया। 
हवा की रफ्तार तेज होने से बड़े 
तालाब की लहरें एक से डेढ़ फीट 
तक ऊपर उठ गईं। धार, रतलाम, 
रायसेन, विदिशा में भी बारिश हुई। 
वहीं, बालाघाट के मलाजखंड में 
सवा इंच से ज्यादा पानी गिर गया। 
बारिश-आंधी के बीच कई शहरों में 
गर्मी का असर भी देखने को मिला। 
सबसे गर्म खजुराहो रहा, जहां 
तापमान 42.4 डिग्री दर्ज किया 
गया। नौगांव में 42 डिग्री, सतना 
में 41.8 डिग्री, रीवा में 41.2 डिग्री, 
उमरिया में 41.1 डिग्री, टीकमगढ़ 
में 41 डिग्री, सीधी में 40.8 डिग्री, 
नरसिंहपुर में 40.4 डिग्री, गुना में 
40.2 डिग्री और मंडला में पारा 40 
डिग्री सेल्सियस रहा। बड़े शहरों की 
बात करें तो भोपाल में 38.2 डिग्री, 
इंदौर में 36.3 डिग्री, ग्वालियर में 
41.4 डिग्री, उज्जैन में 38.5 डिग्री 
और जबलपुर में पारा 38.8 डिग्री 
सेल्सियस दर्ज किया गया।

पिपलिया 13 मई (निप्र)। 
नगर में चोरों के हौंसले बुलन्द होते 
जा रहे है। मुख्य चौराहे पर स्थित 
पुलिस चौकी से बाइक चोरी का 
मामला सामने आया है। फरियादी 
ने आरोप लगाया कि दो मिनिट के 
लिए चोकी का केमरा बंद हुआ 
और उसी समय उनकी बाइक चोरी 
हो गई, वह दो मिनिट का फुटेज भी 
गायब है। इससे साफ है कि पुलिस 
की भूमिका भी संदिग्ध है। पुलिस 
ने केस दर्ज कर मामले की जांच 
शुरु कर दी है। 

लिम्बावास निवासी 
नागपालसिंह पिता बलवंतसिंह 
सिसोदिया ने पुलिस चौकी पर 
शिकायत दर्ज कराई कि वे जावरा 
में सीएनजी पंप पर सर्विस करते 
है। 11 मई 2025 को वे पुलिस 
चौकी में अपनी लाल रंग की 

एचएफ डिलक्स बाइक (एमपी 
14 एमवाय 5166) को सुबह 11 
बजे रखकर गए थे। दूसरे दिन 12 
मई को प्रातः 11 बजे पुनः आए 
तो बाइक नही थी। काफी तलाश 
करने के बाद भी बाइक का पता 
नही चला। 

नागपालसिंह ने बताया कि वह 
पिछले चार वर्षों से बाइक को 
पुलिस चौकी में रखकर ही ड्यूटी 
पर जाते है। पहली बार उनकी 
बाइक चोकी से चोरी हो गई। 
फरियादी ने आगे बताया कि उनकी 
बाइक चोरी होने पर पुलिस चौकी 
का सीसीटीवी चेक किया तो 12 
मई को 9.45 बजे बाइक खड़ी थी, 
फुटेज में पुलिस जवान व कुछ लोग 
भी खड़े दिखाई लेकिन उसके बाद 
2 मिनिट के लिए केमरा बंद होकर 
चालू हो गया और 9.47 पर चालू 

हुआ तो बाइक नही दिखाई दे रही 
है। जब पुलिस से पूछा तो उनका 
कहना था कि केमरा 2 मिनिट के 
लिए जंप हो गया है, इसलिए फुटेज 
नही आया। जबकि एसा होता नही 
है। फरियादी ने यह भी बताया कि 
पुलिस कार्रवाई करने के बजाए 
उन्हें ही उल्टा धमकाने लगी कि 
तूमने किससे पूछकर बाइक को 
पुलिस चोकी में खड़ी की।

चोरियां ही चोरियां, खुलासा 
एक का भी नहीं - पिपलियामंडी 
क्षेत्र में बाइक चोरी होना आम 
बात है, लेकिन अन्य चोरियों का 
खुलासा करने में भी पुलिस की 
सुस्ती है। पिछले घटनाओं को देखे 
तो 7-8 मई 2025 को रात्रि गांव 
गुड़भेली बड़ी से बद्रीलाल तेलकार 
के बाड़े में खड़ा टेªक्टर चोरी हो 
गया। 2 मई की रात्रि व्यस्ततम 

मार्ग सिंधिया काम्पलेक्स के 
पास खात्याखेड़ी मार्ग पर मून्दड़ा 
नमकीन की दुकान का ताला 
काटकर बदमाश 15 हजार रुपए 
नकदी ले उड़े। 25-26 अप्रेल 
2025 को गायत्री शक्तिपीठ पर 
विजय पिता कैलाश शर्मा के मकान 
का ताला तोड़कर चोर लाखों के 
जेवर व नकदी चोरी कर ले गए। 

5-6 फरवरी 2025 को रात्रि 
किराना व्यापारी अर्पित पिता 
हेमन्त पीतलिया के सूने मकान 
का दरवाजा काटकर चोर 6 
लाख रुपए नकद व एक लाख के 
जेवर चोरी कर ले गए। 7 जनवरी 
2025 को चोकी क्षेत्र के लसुडिया 
राठौर गांव में शैलेन्द्रसिंह पिता 
दिलीपसिंह राजपूत के मकान का 
ताला तोड़कर चोर 10 लाख के 
जेवर व 30 हजार रुपए नकदी 

चोरी कर ले गए। 5 मई 2024 
को पुलिस चौकी के पास स्टेशन 
बालाजी मंदिर के पीछे निवासरत 
उमेश मोदी के घर में घुसकर चोर 
10 लाख के जेवर ले उड़े। पुलिस 
ने चोरों को नही पकड़ा तो मोदी ने 
चोरों को पकड़वाने वाले को नकद 
इनाम देने की भी घोषणा की थी।

हमसे कहकर बाइक नही 
खड़ी की - इधर चौकी प्रभारी 
धर्मेश यादव का कहना है फरियादी 
ने हमसे कहकर बाइक खड़ी नहीं 
की थी, पिछले चार वर्ष से बाइक 
पुलिस चोकी में खड़ी की जा रही 
है, यह मेरी जानकारी में नही है। 
फुटेज में भी बाइक नही दिखाई दे 
रही है। पुलिस पर लगाए गए आरोप 
गलत है। चोकी प्रभारी ने बताया 
अन्य चोरियों का पता लगाने के 
लिए भी पुलिस प्रयासरत है।

चोरों के हौंसले बुलन्द, पुलिस चौकी में खड़ी बाइक चोरी
फरियादी का आरोप दो मिनिट के लिए चोकी का केमरा बंद हुआ और चोरी हो गई, चौकी प्रभारी का कहना हमसे पूछकर बाइक खड़ी नहीं की

भोपाल 13 मई (एजेंसी)। 
सेंट्रल बोर्ड ऑफ सेकेंडरी 
एजुकेशन (सीबीएसई) ने 12वीं 
बोर्ड परीक्षा का रिजल्ट जारी कर 
दिया है। इस साल 88.39% 
स्टूडेंट पास हुए हैं। मध्यप्रदेश का 
रिजल्ट 82.46 प्रतिशत रहा है। 
रिजल्ट CBSE की ऑफिशियल 
वेबसाइट cbse.gov.in, results.
cbse.nic.in पर देखा जा सकता 
है। इसके अलावा DigiLocker, 
UMANG एप और SMS 
सेवाओं के जरिए भी रिजल्ट चेक 
किया जा सकता है।

सीबीएसई बोर्ड परीक्षाएं 

15 फरवरी से शुरू हुई थीं। 
मध्यप्रदेश में 475 जबकि भोपाल 
में 36 परीक्षा केंद्र बनाए गए थे। 
मध्यप्रदेश में सीबीएसई के कुल 
1252 स्कूल हैं। इस साल पहली 
बार है कि परीक्षा से 86 दिन पहले 
डेटशीट जारी की गई थी। इसकी 
वजह है कि इस बार स्कूलों ने 
समय से LOC यानी लिस्ट ऑफ 
कैंडिडेट्स भरी है।

इंदौर की अनन्या शर्मा को 
मिले 99.2% - इंदौर से 12वीं 
की टॉपर अनन्या शर्मा (99.2) 
ने बताया कि जितना मन होता था 
उतना पढ़ती थी, पर नियमित और 

पूरी लगन से। नोट्स बनाकर पढ़ने 
से मदद मिली। मैं लॉ की तैयारी 
कर रही हूं। परीक्षा के समय सोशल 
मीडिया से दूर नहीं रही। खूब घूमी 
पर उन्हें कभी अपने ऊपर हावी 
नहीं होने दिया।

मेरिट लिस्ट जारी नहीं 
करता सीबीएसई - CBSE बोर्ड 
मेरिट लिस्ट जारी नहीं करता है। 
इसके अलावा रिजल्ट में कोई टॉपर 
भी घोषित नहीं किया जाता है। 
बोर्ड सभी स्कूलों और शैक्षणिक 
संस्थानों को ये निर्देश भी देता है 
कि किसी भी बच्चे को स्कूल या 
जिले का टॉपर घोषित न करें।

सीबीएसई 12वीं रिजल्ट ः एमपी में 82.46% स्टूडेंट 
पास:लड़कियों का परिणाम लड़कों से 6 फीसदी बेहतर

नीमच (निप्र)। 
शहर की प्रतिष्ठित 
कपडा व्यावसायी 
फर्म मे.पंकज 
कलेक्शन के 
संचालक पंकज 
गोयल एवं प्रीति 
गोयल की माताजी 
श्रीमती मनोरमा देवी 
गोयल धर्मपत्नी स्व. श्री रमेशचन्द 
जी गोयल का सोमवार दोपहर 72 
वर्ष की आयु में निधन हो गया। 

वे असाध्य रोग से पीड़ित थी 
श्रीमती गोयल हंसमुख, मिलनसार 
धार्मिक एवं सामाजिक व्यक्तित्व 
कीे परोपकारी महिला थी। श्रीमती 
गोयल महेश चन्द्र की भाभीजी, 
अशोक, अरूण, विजय, अजय, 
संजय, नीलेश, हंसराज, पुखराज 
की चाचीजी, नमन- मोहित की 
ताईजी, अनुज वंश की नानीजी 

श्रीमती मनोरमा देवी गोयल पंचतत्व में विलीन
थी, एवं कुशाग्री 
एवं लक्ष्य गोयल 
की दादीजी थी । 
कल प्रात, जवाहर 
नगर स्थित निवास 
से निकली उनकी 
अंतिम यात्रा में 
शहर के गणमान्य 
नागरिको, समाजजनों 
एवं रिश्तेदारों ने 

भाग लेकर उन्हें अंतिम विदाई 
दी। मुक्तिधाम पर आयोजित 
शोकसभा में ओमप्रकाश बंसल, 
प्रहलादराय गर्ग, सुरेश मोड़ी, 
हरिवल्लभ मुच्छाल, राजेश डाबी, 
सतीश गोयल, गोपाल कृष्ण गर्ग 
एवं संदीप यादव सहित उपस्थित 
महानुभावों ने दिवंगत आत्मा को 
श्रद्धा-सुमन अर्पित किये। उठावना 
आज 14 मई बुधवार सायं 4 बजे 
सी. एस. अग्रोहा भवन नीमच पर 
रखा गया है ।

जिन्होंने बहनों का सिंदूर उजाड़ा, उन्हीं की बहन 
को भेजकर ऐसी-तैसी कराई - विजय शाह

एमपी के मंत्री का कर्नल सोफिया पर आपत्तिजनक बयान....

भोपाल 13 मई (एजेंसी)। 
मध्यप्रदेश सरकार में मंत्री विजय 
शाह ने भारतीय सेना की कर्नल 
सोफिया कुरैशी पर आपत्तिजनक 
बयान दिया है। उन्होंने कहा- जिन 
लोगों ने हमारी बेटियों का सिंदूर 
उजाड़ा था, मोदी जी ने उन्हीं की 
बहन भेजकर उनकी ऐसी की तैसी 
करा दी। यह बयान शाह ने सोमवार 
को इंदौर के महू के रायकुंडा गांव में 
आयोजित हलमा कार्यक्रम में दिया 
था। इसका वीडियो मंगलवार को 
वायरल हुआ। इसमें वह ये भी कह 
रहे हैं कि मोदी समाज के लिए जी 
रहे हैं और समाज के लिए काम 
कर रहे हैं। बयान सामने आने के 
बाद शाह को पार्टी ने भोपाल तलब 
किया। संगठन महामंत्री ने फटकार 

लगाई जिसके बाद मंत्री शाह के सुर 
बदल गए। शाह ने यह भी कहा कि 
उन्होंने कपड़े उतार-उतार कर हमारे 
हिंदुओं को मारा और मोदी जी ने 
उनकी बहन को उनकी ऐसी की 
तैसी करने उनके घर भेजा। अब 
मोदी जी कपड़े तो उतार नहीं सकते 

इसलिए उनकी समाज की बहन 
को भेजा कि तुमने हमारी बहनों को 
विधवा किया है तो तुम्हारे समाज 
की बहन आकर तुम्हें नंगा करके 
छोड़ेगी। देश का सम्मान और मान-
सम्मान और हमारी बहनों के सुहाग 
का बदला तुम्हारी जाति, समाज 
की बहनों को पाकिस्तान भेजकर 
बदला ले सकते हैं।

शाह बोले- मोदी जी ने कहा था 
कि घर में घुसकर मारूंगा। जमीन 
के अंदर द दूंगा। आतंकवादी तीन 
मंजिला घर में बैठे थे। बड़े बम 
से छत उड़ाई, फिर बीच की छत 
उड़ाई और अंदर जाकर उनके 
परिवार की ऐसी की तैसी कर दी। 
यह 56 इंच का सीना वाला ही कर 
सकता है।

नई दिल्ली 13 मई (एजेंसी)। 
सुप्रीम कोर्ट ने मंगलवार को केंद्र 
सरकार को निर्देश दिया कि वह 
सड़क दुर्घटना पीड़ितों के लिए 
कैशलेस उपचार योजना को सही 
अर्थों में लागू करे। इस योजना के 
तहत प्रत्येक दुर्घटना में घायल 
प्रत्येक व्यक्ति अधिकतम 1.5 लाख 
रुपये तक का मुफ्त इलाज पाने का 
हकदार होगा।

जस्टिस अभय एस. ओका और 
जस्टिस उज्जल भुइयां की पीठ ने 
केंद्र को अगस्त, 2025 के अंत तक 

हलफनामा दाखिल 
करने का निर्देश दिया, 
जिसमें योजना के 
क्रियान्वयन के बारे में 
विस्तृत जानकारी दी 
गई हो। हलफनामे में 
इस योजना के तहत 
कैशलेस उपचार 
प्राप्त करने वाले 
लाभार्थियों की संख्या शामिल होगी।

पांच मई से लागू हो चुकी 
है योजना: केंद्र सरकार - पीठ 
ने कहा, 'हम केंद्र सरकार को 

सड़क दुर्घटना पीड़ितों के लिए कैशलेस योजना 
को सही अर्थों में लागू करें सरकार - सुप्रीम कोर्ट

निर्देश देते हैं कि वह 
सुनिश्चित करे कि 
योजना को सही अर्थों 
में लागू किया जाए।' 
केंद्र ने शीर्ष अदालत 
को योजना तैयार किए 
जाने की जानकारी दी 
और कहा कि यह पांच 
मई से लागू हो चुकी है। 

सड़क परिवहन एवं राजमार्ग मंत्रालय 
की गजट अधिसूचना के अनुसार, 
'किसी भी सड़क पर मोटर वाहन 
दुर्घटना का शिकार होने वाला कोई 
भी व्यक्ति इस योजना के प्रविधानों 
के अनुसार कैशलेस उपचार का 
हकदार होगा। शीर्ष अदालत ने मोटर 
दुर्घटना पीड़ितों के इलाज के लिए 
कैशलेस योजना तैयार करने में देरी 
को लेकर 28 अप्रैल को केंद्र सरकार 
की ¨खचाई की थी और कहा था कि 
उसके आठ जनवरी के आदेश के 

बावजूद केंद्र ने न तो निर्देश का 
पालन किया और न ही समय बढ़ाने 
की मांग की।

शीर्ष अदालत ने कहा कि 
हालांकि मोटर वाहन अधिनियम 
की धारा-164ए को एक अप्रैल, 
2022 को तीन वर्ष की अवधि के 
लिए लागू किया गया था, लेकिन केंद्र 
ने दावेदारों को अंतरिम राहत देने 
के लिए योजना बनाकर इसे लागू 
नहीं किया। पीठ ने कहा था, 'आप 
अवमानना कर रहे हैं। आपने समय-
सीमा बढ़ाने की जहमत नहीं उठाई। 
यह क्या हो रहा है? आप हमें बताएं 
कि आप योजना कब बनाएंगे? 
आपको अपने ही कानूनों की परवाह 
नहीं है। यह कल्याणकारी प्रविधानों 
में से एक है। तीन वर्ष पहले यह 
प्रविधान लागू हुआ था। क्या आप 
वाकई आम आदमी के कल्याण के 
लिए काम कर रहे हैं?'

नीमच 13 मई (निप्र)। शहर के 
रावण रुंडी एरिया में एक नाबालिग 
ने अज्ञात कारणों से अपने ही घर 
में पंखे से फांसी का फंदा बना कर 
आत्महत्या कर ली। मृतक के शव 
का मंगलवार को जिला अस्पताल 
में पोस्टमार्टम करवाया गया है। 
सिटी पुलिस ने मर्ग कायम कर 
मामला जांच में लिया है।

मिली जानकारी के अनुसार 
पुलिस थाना नीमच सिटी थाना 
अंतर्गत रावण रूंडी में पियूष (16 
वर्ष) पिता कन्हैया लाल जाटव 
सोमवार की रात में करीब 11 बजे 

खाना खाने के बाद उसके कमरे में 
सोने चला गया था। मंगलवार की 
सुबह जब घर वालों ने दरवाजा 
खटखटाया तो दरवाजा नहीं खुला। 
घर वालों ने दरवाजा तोड़कर देखा 
तो पियूष पंखे पर झूलता हुआ 
दिखाई दिया। जिसकी सूचना 
पर नीमच सिटी पुलिस मौके पर 
पहुंची। उसके बाद शव को जिला 
अस्पताल लाया गया। पुलिस ने 
मर्ग कायम कर लिया है। पीयूष 
कक्षा नौवी का छात्र था, उसका 
पैत्रक गांव पालसोड़ा बताया जा 
रहा है।

नाबालिग फंदे पर झूला, मौत

इंदौर 13 मई (एजेंसी)। 
पलासिया पुलिस ने सोशल 
मीडिया मॉनिटरिंग करते हुए 
एक लाख रुपये के नकली नोट 
के एवज में 4 लाख रुपये देने 
के मामले में दो आरोपियों को 
गिरफ्तार किया है ,तो वहीं पकड़े 
गए आरोपियों के पास से पुलिस 
ने 40 लाख रुपये के नकली नोट 
भी बरामद किए हैं और उनसे से 
पूछताछ की जा रही है ।

इंदौर की पलासिया पुलिस 
के द्वारा लगातार फेसबुक और 
सोशल मीडिया पर मॉनिटरिंग 
की जा रही थी, इसी दौरान एक 
व्यक्ति के द्वारा फेसबुक पर इस 
बात का जिक्र किया गया कि 
यदि किसी को एक लाख रुपये 
के असली नोट के एवज में 4 
लाख रुपये के असली नोट चाहिए 
तो जरूर बताएं , इसके बाद इस 
पूरे मामले में पलासिया पुलिस ने 
काफी बारीकी से जांच पड़ताल 

इंदौर पुलिस ने 40 लाख रुपये के नकली 
नोटों के साथ 2 आरोपियों को दबोचा

करते हुए महाराष्ट्र के जलगांव 
के रहने वाले युवक प्रथमेश और 
उसके एक साथी  दीपक जो की 
महू थाना क्षेत्र  का रहने वाला था 
उसे चिन्हित किया ।

40 लाख रुपये के नकली 
नोट पुलिस ने किए बरामद 
-पलासिया पुलिस ने ग्राहक बन 
कर उनसे बात कर डील फायनल 
की और उन्हें इंदौर में डिलीवरी 
देने के लिए बुलाया, जैसे ही दोनों 
युवक इंदौर में डिलीवरी देने के 
लिए आए तो उनसे से पूछताछ 
की गई, इस दौरान उनके पास 
से 40 लाख रुपये के नकली 
नोट पुलिस ने बरामद किए. वहीं 
पुलिस ने आठ हजार असली नोट 

भी बरामद किए हैं । पकड़े गए 
आरोपियों ने फेसबुक और सोशल 
मीडिया के माध्यम से ही लोगों 
को लगातार ठगने की प्लानिंग 
बनाई हुई थी, वह नकली नोटों 
की गड्डियों में कुछ असली नोट 
मिलकर लोगों को ठगते थे. जब 
कुछ लोगों के द्वारा एक लाख के 
एवज में चार लाख रुपये देने की 
बात पूछी जाती थी, तो आरोपियों 
के द्वारा अलग अलग तरह की 
परेशानी बता दी जाती थी, जिसमे 
मुख्य रूप से कटे फटे नोट भी 
शामिल रहते थे, साथ ही इतनी 
तादाद में यदि पांच सौ रुपये 
के नोट बाजार में लेकर गए तो 
पुलिस के द्वारा कार्रवाई करने का 

डर भी बताया जाता था ।
गड्डियों के ऊपर और नीचे 

असली नोटों को लगा कर 
खपा दिया जाता था - इसी 
तरह से वह लगातार लोगों को ठग 
रहे थे, पुलिस ने जिन नोटों की 
गड्डियों को बरामद किया है उन 
गड्डियों के ऊपर और नीचे असली 
नोटों को शामिल कर नकली नोट 
को बाजार में खपा दिया जाता था, 
इस दौरान यदि उनसे कोई नोटों 
की गड्डियों को देखने की बात 
करता था तो वह गाड़ियों में से 
बीच में से असली नोट दिखाकर 
बता देते थे, इस तरह से वह कई 
लोगों को अभी तक इस तरह से 
नकली नोट थमा चुके हैं ।

मालवा फर्स्ट

नीमच 13 मई (निप्र)। जिले 
के ग्राम अठाना में 6 मई को बालू 
राम रेगर का शव मिला था। पुलिस 
ने मर्ग कायम किया तो परिजनों 
ने हत्या का मामला बता कर 
प्रदर्शन किया। बाद में पुलिस ने 
एक आरोपी को हिरासत में लिया 
और प्रकरण दर्ज किया। अब 
मंगलवार को मृतक के परिजन 
पुलिस अधीक्षक और कलेक्टर से 
न्याय की गुहार करने पहुंचे। मृतक 
के पिता ने आरोप लगाया कि बेटे 
के हत्यारे खुलेआम घूम रहे हैं, 
पुलिस कार्रवाई नहीं कर रही है।

कार्रवाई पर उठे सवाल, 
यह लगाए आरोप - जावद 
पुलिस थाना अंतर्गत ग्राम अठाना 
में 6 मई को हुई बालू राम रेगर 
की हत्या के मामले में पुलिस की 
कार्रवाई पर अब अनेक सवाल 
उठ रहे हैं। मृतक के पिता अमृत 

राम रेगर ने परिजनों के साथ 
जिला मुख्यालय पहुंच कर पुलिस 
अधीक्षक अंकित जायसवाल 
और कलेक्टर हिमांशु चंद्रा से 
न्याय की गुहार लगाई है। उन्होंने 
बताया कि घटना की रात नारायण 
जटिया नामक युवक बालूराम को 
घर से बुलाकर बाइक पर अपने 
मामा-नाना के गांव कोचवा, थाना 
कनेरा (राजस्थान) ले गया था। 
अगली सुबह बालूराम का शव 

नया गांव के पास श्मशान की 
पुलिया के नाले में मिला। मृतक 
के पिता अमृत राम का आरोप है 
कि नारायण ने उसके रिश्तेदार 
गणपत, विकास, आत्माराम 
और प्यार चंद के साथ मिलकर 
सुनियोजित तरीके से बेटे बालूराम 
हत्या की है। क्योंकि एक व्यक्ति 
अकेले शव को इतनी दूर नहीं 
ले जा सकता। मृतक के काका 
लालाराम ने जावद थाने में रिपोर्ट 

दर्ज कराई थी।
यह है परिजनों के आरोप 

- मृतक के काका लालाराम का 
आरोप है कि पुलिस थाना से 
उन्हें रिपोर्ट की कॉपी तक नहीं दी 
गई। पुलिस ने धारा 174 के तहत 
केवल मर्ग कायम किया। जिस 
कारण हत्या के विरोध में परिजनों 
और ग्रामीणों ने गांधी चौराहे पर 
शव रखकर धरना दिया था। 
परिजनों का कहना है कि अब तक 
सिर्फ एक आरोपी नारायण जटिया 
को हिरासत में लिया गया है। अन्य 
आरोपी अभी भी खुले घूम रहे हैं।

इनका कहना है....
जावद थाना प्रभारी जितेंद्र 

वर्मा ने मीडिया को बताया कि 
इस मामले में एक व्यक्ति को 
आरोपी बनाया गया है। परिवार 
की शिकायत पर जांच कर आगे 
कार्रवाई की जाएगी।

अपराध : मृतक को घर से बाइक पर बिठा कर ले गए थे आरोपी, दूसरे दिन राजस्थान में मिला था शव

खुलेआम घूम रहे बेटे के हत्यारे, पिता ने लगाई न्याय की गुहार
प्रदर्शन के बाद पुलिस ने दर्ज किया था एक आरोपी के खिलाफ प्रकरण, परिजन ने लगाए गंभीर आरोप

नीमच 13 मई (िनप्र)। 
धर्मवीर छत्रपति संभाजी महाराज 
की घोड़े पर सवार विराठ मूर्ति 
एक विशेष रथ में विराजमान होकर 
भारत देश की ऐतिहासिक यात्रा पर 
निकली है। यह रथयात्रा महाराष्ट्र 
के नाशिक, वेरूळ, संभाजी नगर 
और धुले होते हुए दिल्ली के 
लिए रवाना होकर यह मूर्ति यात्रा 
रात्रि 12.30 बजे मध्यप्रदेश के 
नीमच नगर में प्रवेश किया।इस 
अवसर पर विधायक दिलीप सिंह 
परिहार, मराठा समाज के अध्यक्ष 
शैलेंद्र देवधर, सचिव आनंद 
नवले, , कमल राव शिंदे ,चंद्र 
प्रकाश शिंदे, कृष्ण राव पंवार, 
उपाध्यक्ष स्नेहलता जाधव ,सचिव 
आनंद नवले, कार्यक्रम संयोजक 
एडवोकेट रुपेश जाधव ,शंभाजी 
राव जाधव, मार्तंड राव जाधव 
, चंद्रप्रकाश शिंदे, पलाश माने, 
प्रीति माने,संजय पवार,रमेश मोरे 
,नारायण राव कदम ,आदि समाज 
जन उपस्थित थे।क्षत्रिय मराठा 
समाज, नीमच द्वारा  11 मई को 
रात्रि 12.30 बजे  यात्रा में शामिल 
प्रतिनिधियों का सम्मान किया गया। 
ऐतिहासिक अवसर पर छत्रपति 

शिवाजी वाटिका, भारतीय जीवन 
बीमा निगम  चौराहा, नीमच पर 
मूर्ति और उसके साथ चल रही 
टीम का गरिमामय सम्मान किया ।

छत्रपति संभाजी महाराज 
राष्ट्रीय जन्मोत्सव गौरव रथ 
यात्रा भारत देश के पांच राज्यों में 
महाराष्ट्र ,मध्यप्रदेश , राजस्थान, 
हरियाणा होते हुए दिल्ली पहुंचेगी। 
यात्रा इंदौर जावरा मंदसौर होते 
हुए नीमच पहुंची।यात्रा नीमच से 
निंबाहेड़ा, चितौड़गढ़  ,भीलवाड़ा, 
किशनगढ़,अजमेर जयपुर  गुड़गांव 
होते हुए दिल्ली की ओर प्रस्थान कर 

गई। भारत  क्रांति मिशन के राष्ट्रीय 
समन्वयक डॉ विलास पांगरकर ने 
कहा कि छत्रपति संभाजी महाराज 
छत्रपति शिवाजी महाराज के वीर 
पुत्र संभाजी महाराज ने अपने 
अद्वितीय पराक्रम, विद्वत्ता और 
स्वराज्य के लिए अपने बलिदान 
से इतिहास में अमिट छाप छोड़ी 
है। उन्होंने औरंगज़ेब की मुगल 
सत्ता के खिलाफ वीरता से संघर्ष 
करते हुए धर्म और मातृभूमि की 
रक्षा की। उनकी शौर्यगाथा आज 
भी युवा पीढ़ी के लिए प्रेरणास्रोत 
है। मराठा समाज नीमच के अध्यक्ष 

शैलेंद्र देवधर ने कहा कि छत्रपति 
संभाजी महाराज का जन्म 14 मई 
1657 को पुरंदर फोर्ट में हुआ था। 
वह छत्रपति शिवाजी महाराज के 
पुत्र और मराठा साम्राज्य के दूसरे 
छत्रपति थे। संभाजी महाराज ने 
अपने शासनकाल में लगभग 120 
लड़ाइयाँ लड़ीं और उन्होंने एक भी 
लड़ाई नहीं हारी। संभाजी महाराज 
ने मुगल शासक औरंगजेब के 
खिलाफ लड़ाई लड़ी और उन्हें 
परेशान किया। औरंगजेब ने तो यहां 
तक कहा था कि जब तक संभाजी 
पकड़े नहीं जाएंगे, वह अपने मुकुट 

को सिर पर नहीं रखेगा।पुर्तगालियों 
को हराया ।मुख्य समन्वयक डॉ 
विजय कांकडे पाटिल ने कहा कि 
संभाजी महाराज ने पुर्तगालियों को 
फोंडा के किले से बाहर निकाल 
दिया और उन्हें गोवा तक खदेड़ 
दिया था ।संभाजी महाराज ने धर्म 
परिवर्तन के खिलाफ एक कठोर 
नीति बनाई और हिंदुओं को पुनः 
अपने धर्म में लौटने का अवसर 
प्रदान किया।संभाजी महाराज ने  
संस्कृत में कई ग्रंथ लिखे, जिनमें 
बुद्धाभूषणम, नखशिख और 
नायिकाभेद शामिल हैं।संभाजी 
महाराज की मृत्यु 11 मार्च 1689 
को हुई, जब उन्हें औरंगजेब की 
सेना ने पकड़ लिया और उन्हें 
मृत्युदंड दिया गया। 

उनकी विरासत आज भी 
मराठा साम्राज्य के इतिहास में एक 
महत्वपूर्ण स्थान रखती है ।छत्रपति 
संभाजी महाराज के जीवन पर 
आधारित फिल्म ‘छावा’ हाल ही 
में प्रदर्शित हो चुकी है और लोगों ने 
इसमें महाराज के साहस, बलिदान 
और स्वाभिमान को बेहद सराहा है। 
यह मूर्ति यात्रा भी इसी भावना से 
प्रेरित है ।

 छत्रपति संभाजी महाराज की अश्वरूढ़ मूर्ति का सम्मान समारोह सम्पन्न
धरम वीर छत्रपति संभाजी महाराज राष्ट्रीय जन्मोत्सव गौरव यात्रा

डकनिया स्टेशन का नाम अब 'न्यू कोटा'
नए नाम को गृह मंत्रालय ने दी मंजूरी!
पीपल्यामण्डी । डकनिया तलाव रेलवे स्टेशन का नाम अब 'न्यू 

कोटा' होगा। गृह मंत्रालय ने इस नए नाम को मंजूरी दी है। आगे की 
कार्रवाई अब राजस्थान सरकार करेगी। बताया जा रहा है कि लोकसभा 
अध्यक्ष ओम बिरला के प्रयासों से यह संभव हुआ है। केंद्रीय गृह मंत्रालय 
ने इस नाम परिवर्तन के लिए 
‘नो ऑब्जेक्शन सर्टिफिकेट’ 
(एनओसी) जारी किया है। 
मंत्रालय ने राज्य सरकार 
से कहा है कि वह शीघ्र ही 
गजट अधिसूचना जारी कर 
नाम परिवर्तन की जानकारी 
सर्वे ऑफ इंडिया सहित 
अन्य संबद्ध संस्थाओं को 
भेजे। राज्य सरकार द्वारा 
अधिसूचना जारी किए जाने 
के बाद डकनिया तलाव स्टेशन को आधिकारिक रूप से ‘न्यू कोटा रेलवे 
स्टेशन’ के रूप में मान्यता मिल सकेगी।

हो रहा पुनर्विकसित-उल्लेखनीय है कि दिल्ली-मुंबई रेल मार्ग पर 
स्थित डकनिया एक महत्वपूर्ण स्टेशन है। विश्वस्तरीय सुविधाएं उपलब्ध 
कराने के लिए 111.18 करोड़ रुपए की लागत से डकनिया स्टेशन को 
पुनर्विकसित किया जा रहा है। नई कोटा की बड़ी आबादी को इसका 
विशेष लाभ होगा।

'कोटा सिटी' ज्यादा ठीक था-उल्लेखनीय है कि स्थानीय लोगों 
द्वारा वर्षों से इस स्टेशन का नाम बदलने की मांग की जा रही थी। ऐसे 
में लोगों का कहना है कि इसका नाम 'न्यू कोटा' की जगह 'कोटा सिटी' 
होता तो और भी ज्यादा अच्छा होता।

पिपलिया मण्डी 13 मई 
(निप्र)। पुलिस ने साढ़े 18 
किलो डोडाचूरा समेत एक 
आरोपी को गिरफ्तार किया। 
वहीं दो फरार है। जिनकी पुलिस 
तलाश कर रही है। जानकारी 
के अनुसार मुखबिर की सूचना 
पर मल्हारगढ़ पुलिस ने बाण्डा 
खाल चौराहे पर एक व्यक्ति 
को रोका, जिसके पास बेग की 
तलाशी लेने पर साढ़े 18 किलो 
डोडाचूरा बरामद हुआ। पूछताछ 
के दौरान आरोपी ने अपनी 
पहचान भारतसिंह (46) पिता 
निर्भयसिंह सौंधिया, निवासी 
आपूखेड़ी (नारायणगढ़) होना 
बताई। पुलिस ने डोडाचूरा 

जब्त कर आरोपी को गिरफ्तार 
कर एनडीपीएस एक्ट में केस 
दर्ज किया। आरोपी को मंदसौर 
एनडीपीएस एक्ट कोर्ट में पेश 
करने के बाद 2 दिन पुलिस 
रिमाण्ड पर सौंपने के आदेश 
हुए। पूछताछ में आरोपी ने बताया 
कि वह उक्त डोडाचूरा आपूखेड़ी 
(नारायणगढ़) निवासी जगदीश 
पिता राधेश्याम बागरी से लेकर 
नसीराबाद (राजस्थान) निवासी 
कालू जाट को देने जा रहा था। 
पुलिस ने जगदीश व कालू को 
भी आरोपी बनाया है, जो फरार 
है। मल्हारगढ़ टीआई राजेन्द्र 
पंवार ने बताया आरोपी से 
पूछताछ जारी है।

साढे 18 किलो डोडाचूरा 
जब्त, 1 गिरफ्तार, 2 फरार

नीमच 13 मई (िनप्र)। 
अग्रवाल समाज नीमच के तत्वाधान 
में आत्मरक्षा प्रशिक्षण शिविर एवं 
बाल संस्कारशाला  कार्यक्रम में 
45 बालक बालिकाओं एवं 20 
महिलाओं द्वारा आत्मरक्षा का 
प्रशिक्षण प्राप्त किया गया। अभ्यास 
प्रशिक्षण शिविर का समापन समारोह 
गुरुवार 15 मई को अग्रवाल 
पंचायत भवन बारादरी के सभागार 
में सुबह 9 बजे आयोजित किया 
जाएगा। कार्यक्रम में अध्यक्षता 
अग्रवाल समाज नीमच के अध्यक्ष 
ओमप्रकाशजी बंसल स्वतंत्र रोड 
लाइंस करेंगे।

इस अवसर पर शिविर में 
सहभागी सभी विद्यार्थियों को प्रमाण 
पत्र तथा प्रोत्साहन पुरस्कार प्रदान 
कर सम्मानित किया जाएगा। उक्त 
प्रमाण पत्र के शासकीय सेवा में 
तीन नंबर जुड़ते हैं। इस अवसर पर 
प्रशिक्षण देने वाले कोच एवं उनके  
सहयोगियों का भी सम्मान किया  
जाएगा।अग्रवाल समाज द्वारा लड़कों 
के साथ बालिकाओं और महिलाओं 
को भी आत्मरक्षा एवं आत्मनिर्भर 

बनने का प्रशिक्षण सिखाया जा रहा है 
जहां समाज के 45 से ज्यादा बालक 
बालिकाओं के साथ 20 से अधिक 
महिलाओं को दण्ड लाठी चलाना 
सेल्फ डिफेंस के लिए जरूरी मार्शल 
आर्ट जूड़ो कराते आदि का प्रशिक्षण 
विशेषज्ञों द्वारा प्रदान किया जा रहा 
है। महिलाओं का 10  तथा बच्चों का 
15 दिवसीय शिविर आयोजित किया 
गया। अभ्यास शिविर के माध्यम से  
विपरीत परिस्थितियों में भी संघर्ष 
करने की क्षमता मिलेगी इसी उद्देश्य 
के अंतर्गत अग्रवाल समाज के 
तत्वाधान में महिलाओं और बच्चों 
के लिए जुड़ो कराते दंड चलाना और 
आत्मरक्षा प्रशिक्षण अभ्यास शिविर 
का आयोजन अग्रवाल समाज 
नीमच द्वारा अग्रवाल  पंचायत भवन 
बारादरी नीमच में प्रतिदिन सुबह 
8से 10 बजे तक योग्य शिक्षकों 
द्वारा प्रशिक्षण प्रदान  किया जा रहा 
है। बाल संस्कार संयोजिका  लता 
गर्ग, सहसंयोजिका श्रीमती प्रभा 
गर्ग, निर्मला अग्रवाल ने बताया कि 
शिविर में विशेष कर महिलाओं और 
बालिकाओं को दंड संचालन लाठी 

चलाना सिखाया गया है। मध्य प्रदेश 
शिक्षा विभाग टीम कोच मार्शल 
आर्ट के मास्टर ट्रेनर ब्लैक बेल्ट-1  
डिग्री भरत सिंह कुमावत और उनके 
सहयोगी जय कुमावत, हर्ष कुमावत, 
प्रशिक्षकों द्वारा अभ्यास शिविर में 
प्रशिक्षण प्रदान किया जा रहा है। 
साथ ही दंड संचालन के लिए सुमन 
गोयल, लक्ष्मी  प्रेमाणी और उनके 2 
सहयोगी प्रशिक्षक प्रतिदिन शिविर में 
प्रशिक्षण प्रदान कर रहे हैं।

....ये तकनीक सीख रहे हैं,
रक्षा से संबंधित व्यायाम खेल 

के मूल स्किल, रोल तकनीक, 
फॉल ,फ्रंट साइड, बैक तकनीक, 
थ्रू तकनीक पैर व हाथ से कमर से 
गिराने के तरीके, ड्रिप थ्रो ,शोल्डर 
थ्रो, लैग थ्रो, विरोधी को विभिन्न 
प्रकार से दबोचने के तरीके ,  
लॉक, चोक एवं फाइट तकनीक की 
इत्यादि सिखाई जा रही है साथ ही 
आत्मरक्षा बिना किसी हथियार के 
निहत्थे ही किस प्रकार से की जाए 
इसके लिए चाकू व लाठी से बचाव 
आदि विभिन्न प्रकार की तकनीक भी 
सिखाई गई।

आत्मरक्षा का प्रशिक्षण प्राप्त किया 
ढाई वर्ष से 120बच्चे सीख 

रहे हैं सनातन संस्कार - अग्रवाल 
पंचायत भवन बारादरी में अग्रवाल 
समाज नीमच के तत्वाधान में विगत 
ढाई वर्षो से निरन्तर प्रत्येक रविवार 
को सुबह 9से 11 बजे तक 120 
से अधिक बच्चे सनातन धर्म से 
जुड़े संस्कार एवं जानकारियां का 
प्रशिक्षण प्राप्त कर रहे हैं। शिविर 
संयोजिका श्रीमती लता गर्ग ने 
बताया कि सनातन धर्म के संस्कार 
शिविर में गायत्री मंत्र व संस्कृत 
के श्लोक, राम ,कृष्ण, शिव, 
रामायण, महाभारत , श्रीमद् भागवत 
गीता व वैद पुराण से जुड़ी विभिन्न 
जानकारियां प्रति सप्ताह आयोजित 
अभ्यास प्रशिक्षण कक्षा में पांच प्रश्न 
विद्यार्थियों को नोटबुक में लिखवा 
कर और उन्हें याद करवाए जाते 
हैं। इस कक्षा में समय-समय पर 
विशेषज्ञों को भी मार्गदर्शन के लिए 
बुलाया जाता है। अग्रवाल समाज 
की 25 महिलाएं क्रमश: प्रति सप्ताह 
5महिला क्रमवार निःशुल्क प्रशिक्षण 
प्रदान करती है।
लोकेंद्र सिंह ग्रामीण कृषि 

मजदूर संघ तहसील 
अध्यक्ष, प्रीति कुशवाहा 

उपाध्यक्ष नियुक्त

नीमच 13 मई (िनप्र)। 
भारतीय मजदूर संघ से संबंधित 
संगठन कृषि एवं ग्रामीण मजदूर 
संघ जिला नीमच की जिला 
अध्यक्ष स्नेह लता सिंह राजावत 
ने बताया कि संगठन की एक 
आवश्यक बैठक संगठन मंत्री 
नारायण सोमानी की उपस्थिति 
में आयोजित की गई। बैठक 
में सर्वसम्मति से लोकेंद्र सिंह 
शक्तावत को कृषि एवं ग्रामीण 
मजदूर संघ जिला नीमच की 
नीमच तहसील इकाई के अध्यक्ष 
पद पर नियुक्त किया गया है। 
इसके साथ ही बैठक में तहसील 
उपाध्यक्ष पद पर प्रीति कुशवाहा 
को नियुक्त किया गया।

नीमच 13 मई (िनप्र)। मनासा में आयोजित 
जनसुनवाई में हाई स्कूल अल्हेड की छात्रा कुमारी 
तनीषा पाटीदार पिता मुकेश पाटीदार को, जो राज्य 
की मेरिट में दसवें स्थान पर रही है, का सम्मान किया 
गया। तनीषा ने 98.2 प्रतिशत अंक प्राप्त किए है। 
उन्हें अनुविभागीय अधिकारी राजस्व पवन बारिया 

द्वारा सम्मानित किया गया और उपहार भेट किए। 
सभी खण्ड स्तरीय अधिकारीयों और जनपद सीईओ 
अरविन्द डामोर ने तनीषा को हार्दिक शुभकामनाएं 
और बधाई दी। बालिका के पिता मुकेश पाटीदार तथा 
विद्यालय के प्राचार्य बैरागी को भी सम्मानित किया 
गया ।

तनीषा पाटीदार का किया सम्मान

नीमच 13 मई (िनप्र)। जिला 
प्रशासन द्वारा जिले में आज 14 
मई से 17 मई 2025 तक विभिन्न 
प्रकार के ईकेवायसी करने के लिए 
विशेष महाअिभ‍यान आयोजित 
किया जा रहा है। इस अभियान 
के तहत समग्र, खाद्य, आधार, 
आर.ओ.आर., ईकेवायसी एवं 
फार्मर रजिस्ट्री का शतप्रतिशत 
कार्य किया जावेगा। इसके साथ 
ही अपात्र, पलायन कर चुके 
हितग्राहियों एवं डूप्लीकेट समग्र 
को डिलीट करने का कार्य भी 
इस महाअभियान के तहत किया 
जावेगा। इस महाअभियान में जिले 
की सभी ग्राम पंचायतों और शहरी 

वार्डों में जल गंगा संवर्धन अभियान 
के तहत जन सहयोग से श्रमदान 
के कार्यक्रम आयोजित किए 
जावेंगे। इन कार्यक्रमों में स्थानीय 
जनप्रतिनिधियों की सहभागिता भी 
सुनिश्चित करने के निर्देश दिए गए 
है। यह जानकारी कलेक्टर हिमांशु 
चंद्रा की अध्यक्षता में मंगलवार 
को कलेक्टोरेट सभाकक्ष नीमच 
में आयोजित जिला अधिकारियों 
की बैठक में दी गई। इस मौके 
पर जिला पंचायत सीईओ अमन 
वैष्णव, एडीएम श्रीमती लक्ष्मी 
गामड़, संयुक्त कलेक्टर डॉ.ममता 
खेड़े, सभी एसडीएम एवं डिप्टी 
कलेक्टर्स सहित अन्य जिला 

अधिकारी उपस्थित थे ।
बैठक में कलेक्टर चंद्रा ने 

सभी जिला नोडल अधिकारियों को 
निर्देश दिए, कि वे इस अभियान 
के दौरान आवंटित ग्राम पंचायतों में 
अनिवार्य रूप से उपस्थित रहे और 
जन सहयोग से जल गंगा संवर्धन 
अभियान के तहत एक-एक कार्य 
अवश्य प्रारंभ करवाए। साथ ही 
क्षेत्र में ईकेवायसी कार्य की प्रगति 
की मॉनिटरिंग भी करें ।

सीएम हेल्पलाईन प्रकरणों 
का निराकरण करें :- बैठक में 
सीएम हेल्पलाईन में दर्ज शिकायतों 
के निराकरण की विभागवार 
समीक्षा करते हुए कलेक्टर ने 

जिला प्रशासन द्वारा आज से जिले में चार दिवसीय ईकेवायसी महाअभियान का आयोजन
जल गंगा संवर्धन अभियान के तहत प्रत्येक ग्राम पंचायत एवं वार्ड में जन सहयोग से कार्यक्रमों का आयेाजन

नीमच 13 मई (िनप्र)। 
म.प्र.राज्य निर्वाचन आयोग 
द्वारा पंचायतों के निर्वाचन हेतु 
एक जनवरी 2025 की संदर्भ 
तिथि के आधार पर पंचायतों की 
फोटोयुक्त मतदाता सूची वार्षिक 
पुनरीक्षण हेतु प्रक्रिया एवं कार्यक्रम 
अनुसार पंचायत निर्वाचन नियम 
1995 के नियम 9 (2) के 
तहत रजिस्ट्रीकरण अधिकारी, 
सहायक रजिस्ट्रीकरण अधिकारी, 

अपीलीय अधिकारी नियुक्त 
किए गए है। जनपद पंचायत 
क्षेत्र नीमच की समस्त ग्राम 
पंचायतों के लिए अनुविभागीय 
अधिकारी (राजस्व) उपखण्ड 
नीमच को रजिस्ट्रीकरण 
अधिकारी, तहसीलदार नीमच 
ग्रामीण (तहसील नीमच की 
ग्राम पंचायत बोरदियाकला) 
के लिए सहायक रजिस्ट्रीकरण 
अधिकारी, जनपद पंचायत क्षेत्र 

मनासा की समस्त ग्राम पंचायतों 
के लिए अनुविभागीय अधिकारी 
(राजस्व) उपखण्ड मनासा को 
रजिस्ट्रीकरण अधिकारी एवं प्रभारी 
तहसीलदार मनासा(तहसील-
मनासा की ग्राम पंचायत टामोटी 
व लसुड़िया ईस्तमुरार) के लिए 
सहायक रजिस्ट्रीकरण अधिकारी 
तथा अपर कलेक्टर जिला नीमच 
को अपीलीय अधिकारी नियुक्त 
किया गया है ।

सभी विभागों को निर्देश दिए, कि 
वे 50 व 100 दिवस से अधिक 
की लंबित शिकायतों को संतुष्टि के 
साथ निराकृत करवाएं। कलेक्टर ने 
पीएम विश्वकर्मा योजना के तहत 
प्राप्त आवेदनों का सत्यापन करने 
के निर्देश भी सभी सीएमओ एवं 
जनपद सीईओ को दिए। सभी 
सीएमओ को 50 दिवस से उपर 
की सीएम हेल्पलाईन की सभी 
शिकायतों का निराकरण कर, ए 
ग्रेड हांसिल करने के निर्देश दिए ।

कलेक्टर ने बैठक में सभी 
सीएमओ एवं जनपद सीईओ 
निर्देश दिए, कि संबल योजना 
के तहत मृत्यु के प्रकरणों में 
अंत्येष्टी सहायता का नियमानुसार 
तत्काल भुगतान सुनिश्चित 
हो। साथ ही 2 लाख रूपये की 
आर्थिक सहायता का प्रकरण भी 
तत्काल तैयार कर एक माह में 
परिवार को आर्थिक सहायता का 
अनिवार्य रूप से भुगतान किया 
जाए। इसमें उदासीनता नहीं 
बरती जाए। कलेक्टर ने सभी 
एसडीएम को उपखण्ड स्तर पर 
प्रतिमाह बीएल बी.सी. की बैठके 
आयोजित कर, विभिन्न स्वरोजगार 
एवं हितग्राहीमूलक योजनाओं की 
लक्ष्यपूर्ति की नियमित रूप से 
समीक्षा करने के निर्देश भी दिए ।

पंचायतों की मतदाता सूची पुनरीक्षण के लिए अधिकारी नियुक्त

नीमच 13 मई (िनप्र)। श्रमोदय 
आदर्श आई.टी.आई. भोपाल 
में संचालित 8 ट्रेडों में प्रवेश की 
प्रक्रिया प्रारंभ हो चुकी है। प्रवेश 
प्रक्रिया डीएसडी पोर्टल पर होगी। 
नए सत्र के लिए आवेदक www.
dsd.mp.gov.in  पर पंजीयन 
31 मई 2025 तक कर सकते है। 
मध्यप्रदेश भवन एवं अन्य संनिर्माण 
कर्मकार कल्याण मण्डल के जिले 
के पंजीकृत श्रमिक एवं उनके 
आश्रित परिवार के सदस्य श्रमोदय 
आदर्श आई.टी.आई. में एक वर्षीय 
एवं दो वर्षीय व्यवसाय में नि:शुल्क 
प्रशिक्षण प्राप्त कर सकते है ।

श्रमोदय आदर्श 
आईटीआई में प्रवेश के 
लिए पंजीयन करवाएं

पिपलिया मण्डी 13 मई (निप्र)। 
पत्नी को जान से मारने की धमकी देने 
वाले पति के खिलाफ पुलिस ने केस 
दर्ज किया। रत्नेश्वर रोड़ रतलाम, 
हाल मुकाम पिपलियामंडी टीलाखेड़ा 
बालाजी मंदिर के पीछे निवासरत गंगा 
माली ने पिपलिया चौकी पर शिकायत 
दर्ज कराई कि 11 वर्ष पूर्व शादी हुई 
थी, वर्तमान में 8 वर्षीय बेटी शिया 
है। बीती रात्रि पति बबलू माली ने 
मोबाइल पर काल कर गालियां दी व 
जान से मारने की धमकी दी। पुलिस 
ने पति के खिलाफ केस दर्ज किया।

पत्नी को दी जान से मारने 
की धमकी, केस दर्ज


